
Prouvenco!

O Prouvenco bello,
Ta mar jugarello
De poutoun graciéus bagno tei roucau;
Enterin la neblo
Lentamen si feblo
Adamount au luen, dessubre teis Aup!
Lou souleu pertout mando a flot sei raisso
De rai luminous
E sempre arderous,
E lou Prouvencau de bounur si laisso
Bressa dins 1'amour
En gai troubadour!

Lou cant sus sei labro ansin vouvounejo
Lou franc Diéu dou jour; quand lou sero ven,
Quand au fugueiroun lou fue petenejo
Eu canto tamben!

Canto, tout galoi, perqué la cigalo,

Lou grihet, la raino e lou passeroun
Canton nuech e jour, mau-grat la rafalo
Que boufo, mandant la poussiero en round;

Canto perqué saup que la tremountano
Emé lou mistrau bramon pas toujour;
Neissu dins la nue, ben souvent debano

Lou vent prouvencau quand neisse lou jour
Piei, digas, perqué sarié pas cantaire
Bord que l'agradiéu
Es un ben tout siéu,

E qu'a la naturo a rauba, lou laire,
Senso lei coumta,
Touti lei beuta ?
Mounte es la chatouno
Que I'amour poutouno,
Mai lisco e toustouno
Que dins lou pais
Dou souleu requist;
Mounte es la memori
De tant osco istori
Enaurant la glori
D'un pople valent






